
Postupajući u skladu sa Aktom „Zakon o ugostiteljstvu Federacije BiH, tekst nacrta koji će 
poslužiti za utvrđivanje prijedloga“ Federalnog ministarstva okoliša i turizma broj: 06-02-22-
1341/16-1/20 od 20.10.2020. godine i aktom Stručne službe Skupštine Zeničko-dobojskog kantona, 
broj: 01-02-14971-2/20 od 20.11.2020. godine, koja je zatražila od Ministarstva za privredu 
mišljenje na predloženi Nacrt Zakona o ugostiteljstvu Federacije Bosne i Hercegovine,  ovo 
ministarstvo daje slijedeće: 

 
M I Š LJ E NJ E 

Ustavni osnov za donošenje Zakona o ugostiteljstvu sadržan je i u odredbama člana III.2 
tačka h) Ustava Federacije Bosne i Hercegovine, prema kome su federalne vlasti i kanton nadležni 
za turizam.  

I Ustav Zeničko-dobojskog kantona u članu 37. stav (1) tačka f)  propisuje da da se radi o 
podjeljenoj ustavnoj nadležnosti između Federacije i Kantona.  

Sukladno tome na području Zeničko-dobojskog kantona donesen je Zakon o ugostiteljskoj 
djelatnosti („Službene novine Zeničko-dobojskog kantona“, broj: 5/16), obzirom da Zakonom o 
ugostiteljskoj djelatnosti („Službene novine Federacije Bosne i Hercegovine“ broj: 32/09) uopće 
nije bila propisana nadležnost za provođenje postupka utvrđivanja minimalnih tehničkih uslova i 
kategorizacije smještajnih objekata koji se označavaju sa dvije i tri zvjezdice, kao ni ugostiteljskih 
objekata koji se obilježavaju sa srebrnom i brončanom kuharskom kapom. 

Nakon razmatranja dostavljenog teksta Nacrta Zakona o ugostiteljstvu Federacije Bosne i 
Hercegovine (u daljem tekstu: Nacrt Zakona), a u  cilju unapređenja i podizanja ukupne kvalitete 
turističke ponude na znatno viši nivo i stvaranja uslova za brži razvoj turizma, Ministarstvo za 
privredu daje slijedeće primjedbe: 

 
1. Član 7. tačka c) je u suprotnosti sa članom 4. Nacrta Zakona 

Član 7. Nacrta Zakona definiše uslove za izdavanje rješenja pravnom licu o obavljanju 
ugostiteljske djelatnosti, na način da nadležni organ iz člana 4. ovog Zakona izdaje rješenje o 
obavljanju ugostiteljske djelatnosti pravnom licu koje između ostalog ispunjava i uslov da je 
„priložio dokaz da poslovni prostor ispunjava propisane minimalne uslove, prema sjedištu 
objekta“. 

Navedeno je u suprotnosti sa članom 4.  Nacrta Zakona koji definiše nadležni organ za 
rješavanje o zahtjevu za obavljanje ugostiteljske djelatnosti i ispunjavanje minimalnih uslova, vrstu 
i kategoriju ugostiteljskog objekta. Ukoliko nadležni organ u navedenom postupku rješava i 
„ispunjavanje minimalnih uslova“, nejasno je koji „dokaz“ iz člana 7. tačka d) pravno lice 
prilaže. 

Slijedom navedenog, predlažemo da se u članu 7. Nacrta Zakona briše tačka d) ili da se u Nacrt 
Zakona uvrsti nova tačka kojom bi se definisao „dokaz da poslovni prostor ispunjava minimalne 
uslove“.  
 
2. Član 8. je u suprotnosti sa članom 4. Nacrta Zakona i nije jasno definisana mogućnost 

obavljanja ugostiteljske djelatnosti kao dopunskog ili dodatnog zanimanja 
Članom 8. stav (1) Nacrta zakona definisano je da: 

„(1) Nadležni organ iz člana 4. stavа (3) ovog Zakona nadležan za poslove ugostiteljstva izdat će 
rješenje o obavljanju ugostiteljske djelatnosti u osnovnom zanimanju fizičkom licu...“ 
Navedeno je u suprotnosti sa članom 4. Nacrta Zakona kojim je definisan „nadležni organ“. 
  Članom 8. stav (2) Nacrta Zakona definisano je da: 

